
Ce la ŝaltposteno de psikologia militado:

Triunuo de tutmondismo, 
kontraŭkomunismo 
kaj politiko de bridado

La lasta kunveno de la membroŝtatoj 
de la Varsovia Kontrakto 1986 montris 
en konstruiva maniero, kion nia mondo 
en la nuklea epoko bezonas antaŭ ĉio. 
En Budapest oni substrekis la ĉefan li- 
nion de la eksterpolitikaj klopodoj kaj 
aktivecoj de la socialisma koalicio por 
fundamente plibonigi la nuntempe kom- 
plikan internacian situacion. La batalo 
por la finigo de la vetarmado, por la 
transiro al vera malarmado kaj la fo- 
rigo de militdanĝero estas daŭrigata 
pli forte. La kunveno subtenis la pro- 
gramon de Sovetunio liberigi Eŭropon 
kaj la mondon de nukleaj armiloj kaj 
de aliaj amasneniigaj armiloj ĝis la 
jaro 2000 kaj kompletigis ĝin per inicia- 
tivoj por radikala reduktado de la kon- 
venciaj armiloj kaj armeoj en Eŭropo. 
Por komplekse aliri la problemon de 
malarmado oni samtempe konkretigis la 
unuopajn paŝojn kaj prezentis interna- 
ciajn procedadojn de ĝia plenumado kaj 
kontrolo, ĉe tio konsiderante imagojn, 
restriktojn kaj obĵetojn de okcidenta 
flanko. - .. .

Kiel la plej agresivaj fortoj vidas 
la mondon

En forta kontraŭdiro al tio precipe 
Usono entreprenas pli kaj pli novajn 
aktivecojn por daŭrigi la vetarmadon, 
antaŭ ĉio en la nuklea sfero. Per am- 
pleksa, ĉefe kontraŭsovetia kalumnia 
kampanjo kaj per ĉiam novaj variantoj 
de la monsogo esti minacata, oni volas 
pravigi la vetarmadon kaj agresemon 
de la plej reakciaj rondoj en Usono. 
Per la anoncita eksiĝo el la SALT-II- 
kontrakto, Washington celas subfosi 
ĉiujn gravajn kontraktojn kaj inter- 
konsentojn, kiuj estis faritaj inter la 
lastaj tri usonaj administracioj kaj So- 
vetunio, dubindigi ĉiujn ajn intertrak- 
tadojn pri armadĉesigo kaj malarmado 
kaj detrui la militarisman egalrajtecon, 
sur kiu baziĝas la strategia ekvilibro, 
kaj la strukturon de la internaciaj rila- 
toj.
En spirita-ideologia rilato tiu ĉi kurso 
estas flankita de multspecaj praktikoj 
kaj metodoj de la psikologia militpre- 
parado. Por ebligi al si, kiel oni pensas, 
senbridan manipuladon, Usono eksiĝis 
el UNESKO kaj decidaj novkonservati- 
vaj rondoj pledis por nuligo de la „In- 

ternacia konvencio pri la uzo de radio- 
fonio en la intereso de la paco". La lik- 
vido de tiu ĉi konvencio, kiun, cetere. 
Usono neniam subskribis, kontribuu, 
tiel oni demagoge klarigas, al «libera 
informfluo» inter la landoj. La kredo je 
tiu ĉi «libera informfluo" rezultas el la 
stranga vidpunkto, el kiu Washington 
rigardas la mondon kaj laŭ kiu estas 
«la komunismo la ĉefa danĝero en la 
mondo". La konkludo por la adekvata 
propagando skizis „Washington Post" 
antaŭ nelonge per la vortoj, «kio ajn en 
la mondo okazu - ni imputos tion al 
Sovetunio".
La vidpunkto, el kiu la plej agresivaj 
fortoj de la usona imperiismo rigardas 
la mondon, baziĝas je la «triunuo de 
tutmondismo, kontraŭkomunismo kaj 
politiko de bridado", kiel tion akcentis 
la usonaj politologoj C. W. Kegley kaj 
E. Wittkop.

La kulto kun la perforto

La longdaŭre preparita kampanjo por 
akcelita militema kontraŭsovetia kaj 
ŝovinisma manipulado de la usona lo- 
ĝantaro reflektiĝas ĉefe en filmaj kaj 
televidaj produktaĵoj. „Hollywood ree 
malkovris la malbonan imperion", opi- 
niis „Washington Post". La pliakrigo de 
la kontraŭsovetia kalumniado helpe de 
filmoj el Hollywood limiĝas en sia efiko 
neniel nur je Usono. Usono eksportas 
ĉiujare pli ol 250 OOO da televidaj pro- 
gramhoroj. Per tio ĝi regas la mondan 
merkaton. Aldoniĝas, ke ĉiuj internacie 
agantaj distribuaj firmaoj troviĝas en 
usona mano. Per la apero kaj la disvas- 
tigado de la privata televizio en okci- 
denta Eŭropo plivastiĝas la eblecoj por 
la ekspansio de la usonaj filmkonzernoj. 
Socialdemokrataj, liberalaj, sed ankaŭ 
konservativaj politikistoj parolas jam 
nun pri «usonigado" de la televidaj pro- 
gramoj en siaj landoj.
Je preteksto de protekto kaj defendo 
de la «okcidentaj valoroj minacataj de 
la komunismo" okazas sistema demora- 
lizigo kaj vandalizigo de la kulturo 
helpe de la psikologia militado fare de 
la plej agresivaj fortoj de la imperiismo 
kontraŭ la propraj popoloj. La kulto 
kun la perforto festas malgajajn rekor- 
dojn en pli kaj pli multaj filmoj.
Kiel baza kliŝo «la rusoj" estas malbon- 

famigataj kiel «sangavidaj kaj senani- 
maj subhomoj". „Washington Post" ka- 
rakterizas tion tiel: «La rusoj atakas nin 
en ondoj, instruas al ni rigorajn lecio- 
nojn pri la danĝero de neprepariteco". 
En ne malmultaj filmoj oni ekscitas 
emociojn, se «rusoj, nikaragvanoj kaj 
kubanoj" uzurpas la «landon aparte- 
nanta al Dio". «En seninterrompa vico 
de usonaj filmoj", konstatas radiostacio 
en FRG, svarmas «sovetiaj banditoj, 
kiuj atakas la bonan Amerikon". Kon- 
forme al tiu kliŝo usona televida kom- 
panio produktas kun kostoj de preskaŭ 
40 milionoj da dolaroj, la 16-partan se- 
rion «Ameriko". La legendo de tiu ĉi 
serio diras, ke per puĉo Usono fariĝis 
«satelitŝtato de Sovetunio". Aŭ: En la 
hollywooda filmo «Invado en Usono", 
kiu estas prezentata ankaŭ en okcident- 
eŭropaj landoj, estas skuata «la usona 
demokratio en siaj fundamentoj", kiel 
oni skribas en filmreklamo, de «hordo 
de internaciaj teroristoj, subtenataj de 
komunistoj". Sobraj usonaj kritikistoj 
nomas tiun ĉi filmon «abomeninda, bru- 
tala kaj sadisma".

..Radioaktiveco" — slogano 
por malfermi novan ..merkaton" 
al la minaco el la Oriento

La sekvoj de longjara intensiva kontraŭ- 
sovetia kalumniado montriĝas en stereo- 
tipaj imagoj en la konscio de multaj 
usonaj civitanoj. Laŭ enketo farita de 
Harris-instituto en la jaro 1984, 74 % 
de la demanditoj opiniis, ke «la ĉefa 
problemo de niaj rilatoj al la mondo de 
la komunismo konsistas en tio, ke ĝi 
minacas niajn religiajn kaj moralajn 
valorojn". Se «ni estus malfortaj. Sovet- 
unio surprizataki nin kaj niajn alian- 
canojn en Eŭropo kaj Japanio en kon- 
vena momento", opiniis 65 %. Evidente 
tiuj ĉi kvotoj estu ŝanĝotaj per la nova 
kampanjo ankoraŭ pli favore al la am- 
bicioj pri mondregado de la plej agresi- 
vaj fortoj de la lando.
Samtempe usonaj novkonservativuloj 
kaj ekspertoj pri psikologia militado 
observas zorgeme kontraŭajn tenden- 
cojn en okcidenteŭropaj landoj. Tiel pa- 
rolas Irving Kristol pri «poltrona paci- 
fismo" kaj Norman Podhoretz pri mo- 
dernaj formoj de la «trankviligo" en 
okcidenta Eŭropo. Burĝa FRG-gazeto 
priskribas la animstaton de politikistoj 
dum la militologia kunveno en Mŭn- 
chen, en marto 1986 jene: «Se temas pri 
pentrado de malarmadaj ĥimeroj, ĉiuj 
partoprenantoj faras seninterrompe nc- 
ĵurajn falsajn depoziciojn pri Ja realaj 
analizoj de minaco. Tio nun venĝas sin." 
Kaj en „NATO-letero" estis rimarkita, 
«ke kontraŭsovetiaj sintenoj ne plu la- 
sas sin transformi en regeblan ekkonon 
de senpera, evidenta minaco". Usona 
politologo notis: «Ekzistas la danĝero, 
ke en la publika opinio en la NATO- 
landoj la sekurec-politiko de Washing- 

ton estas komprenata pli kaj pli kiel 
kaŭzo de la streĉoj inter Okcidento kaj 
Oriento anstataŭ kiel pravigita reago". 
Konsidere al tiaj ĝeneralaj tendencoj 
la reprezentantoj kaj defendantoj de la 
konfrontada politiko sentis la averion 
en la nuklea elektrocentralo en Cerno- 
bil kiel «donacon de la ĉielo". Nun mal- 
fermiĝas al la minaco el la Oriento nova 
merkato helpe de la slogano - «radioak- 
tiveco". En Usono tio okazas en la plej 
ekstremaj kontraŭsovetiaj formoj, en 
FRG per la plej malbona hipokritado, 
en abomeninda kampanjo, kiu faligis 
ĉiujn kelkloke mem almetitajn «kate- 
nojn de prudento", kaj en kiu «miksi- 
ĝas histerio kaj delico", kiel tion taksis 
tiea gazeto.
Por kontraŭi moligon de la kontraŭko- 
munisma kaj kontraŭsovetia bildo de 
malamiko en okcidenta Eŭropo kaj ak- 
celi la psikologian militgvidadon, la 
usona agentejo por eksterlanda propa- 
gando USIA, disvastigas ekde aprilo 
1985 per la franca ECS-kanalo televi- 
dajn programojn por okcidenta Eŭropo. 
La usona eksterlanda radioprogramo 
«Voice of Amerika" estas nun aŭskulte- 
bla en okcidenta Eŭropo. Oni planas 
elradii usonan televidan programon el 
Okcidenta Berlin.

„Ramboigado“ de la socio

Por kontraŭagi al profiliĝintaj pozicioj 
de nova pensado kaj de internacia se- 
kureco en la senco de ĝenerala seku- 
reco de la ŝtatoj, kaj al la penado pri 
akordiĝo kun USSR por bremsi la ve- 
tarmadon, oni alstrebis ampleksan 
«ramboigadon" de la socio kaj politiko". 
Kion signifas tio?
Rambo, ĉefa heroo de fiagita militfilmo, 
revenas kiel iama usona soldulo, dek 
jarojn post la milito, al Vjetnamio. Laŭ- 
dire li volas tie liberigi militkaptitojn 
kaj torturitajn usonajn soldatojn el la 
manoj de vjetnamanoj. Per tranĉilo, pa- 
farko kaj sago, mitraleto kaj eksplo- 
dajo li masakras ĉion, kio krucas lian 
vojon. Kio estas la ĉefa intenco de la 
filmo? Se ĉiuj estus batalintaj kiel 
Rambo, la milito en Vjetnamio ne estus 
malgajnita. La usona prezidento korek- 
tis: «Vjetnamio tute ne signifis malven- 
kon. Oni nur simple retiris la solda- 
tojn."
Dumtempe jam delonge prezentiĝis sur 
la ekranoj «Rambo IV". Ĝi volas mon- 
tri al la mondo - la agado estas fremdi- 
gita kiel boksbatalo «kontraŭ la rusa 
batalmaŝino Ivan Drago" - «kion la 
usonanoj vere estas - la venkantoj". La 
venkantoj en la batalo por la novordigo 
de la mondo.
La «ramboigado" de la politika debato, 
de la politika stilo, de la politika kul- 
turo okazas en tiu maniero, ke la tuta 
socia realeco estu «ĉiam pli transfor- 
mata al bildstrioj kaj al simpligita ra- 
konteto pri bono kaj malbono", kiel 

skribas FRG-gazeto. Komplikitaj sociaj 
aŭ politikaj okazintajoj kaj procesoj 
estas simpligitaj al nur kelkaj bazaj 
kliŝoj: bona - malbona, humana - bru- 
tala, kuraĝo - timo. Usono - komu- 
nismo, patriota - kontraŭusona. Tiu ĉi 
simpligado estas miksata kun brutaleco. 
En televida elsendo en FRG oni pri tio 
diris: „Ju pli teruriga estas la bildo, 
kiun oni prezentas al si pri elpensita 
malamiko, des pli ekstraordinara oni 
trovas sin mem ... La nova patriotismo 
bezonas bildojn de malamikoj. Por nova 
Superman-figuro - ,Rocky IV' - oni 
varbas per jena slogano: .Preparu vin 
por la 3-a mondmilito'."
Tiel oni plialtigas la enhavon je bruta- 
leco kaj krudeco en usonaj filmoj. Laŭ 
kalkuloj, faritaj en la citita elsendajo, 
ĝis sia 15-a vivojaro usona infano po- 
vis vidi sur la ekrano 10 OOO mortigojn: 
«ekzekutojn, mortpafadojn, krevigitajn 
kraniojn."
La spirita polucio kaj ruinigo de la viv- 
medio estas akcelata pere de televidaj 
kasedoj. Ĉirkaŭ 70 % de usonaj televi- 
daj serioj temas rekte aŭ malrekte pri 
milito aŭ bataloj. En la jaro 1984 pres- 
kaŭ la duono de la FRG-debito de tele- 
vidaj programoj apartenis al la katego- 
rio «Hororo, milito, batalo".
Proksimume 70 % de elektronaj televi- 
daj ludoj estas adaptitaj laŭteme al mi- 
lito, respektive detruigo. Tabulaj ludoj, 
militaj ludoj, de kiuj ne malmultaj es- 
tas produktataj en Usono, havas kon- 
junkturon. Ĉe la jetkuba tablo oni oka- 
zigas la «plej rigorajn batalojn". Multaj 
okazas sur la «eŭropa militscenejo".
Komence de tiu ĉi jaro sur la usona 
merkato aperis la nova ludo «Milito de 
fotonoj". La ludantoj povas gvidi etdi- 
mensian laseran astromiliton. Tiucele 
ĉiu ludanto estas ekipita per kolora 
ŝirmkasko kaj lasera pistolo. La lasta 
kapabligas lin eksplodigi duonon de la 
mondo sidante ĉe la ludtablo. En 
Usono oni eldonis por tiaspeca «distro" 
«Kompletan militludan manlibron".
La brutaliĝo prezentita en diversaj for- 
moj, kiel tion montris esploroj, interli- 
gas la prezentadon de civila perforto en 
la amaskomunikiloj «kompletige kun la 
prezentado de milita perforto". Ambaŭ 
formoj sufiĉe precize respegulus kuti- 
majn imagojn pri perforto kaj havus 
sian politikan funkcion. Sendube la al- 
kutimigo al la perforto kaj ĝia apliko, 
ĝuste ankaŭ al la milita, estas celo de 
la psikologia militpreparado. Analizoj 
kaj esploroj pri la efikoj montras, ke 
konstante perceptita prezentado de per- 
forto k.a. en la amaskomunikiloj insti- 
gas la personan perfortecon respektive 
kaŭzas indiferentecon aŭ alkutimiĝon 
al la perforto ...

El ..Horizont" n-ro 8/86.
Tradukis Renate kaj Dieter Berndt

David Irving

El Kroniko de la aeratako 
al Dresden 1945
La unua atako

La 13-an de februaro, je la 21-a horo 
55: aviadila alarmo. Alflugas 244 kvar- 
motoraj Lancaster-bombaviadiloj de la 
RAF. Sur la celplano ne estas militaj 
kaj industriaj objektoj, ĉitempe en 
Dresden troviĝas ĉirkaŭ 630 OOO loĝan- 
toj kaj proksimume duona miliono da 
fuĝintoj kaj evakuitoj. La pilotoj ren- 
kontas neniun kontraŭaviadilan defen- 
don. Je la 22 h 13 komenciĝas la bom- 
bardado per grandeksplodaj bomboj. 
Poste ĉirkaŭ 400 000 termitaj kaj flam- 
radiaj brulbomboj en ventumilforma 
area faligo. La atako daŭras 24 minu- 
tojn kaj realiĝas horore precize kaj ra- 
pidege. La antaŭplanita fajroŝtormo, kiu 
devis malebligi estinglaborojn kaj sa- 
vadon, disvolviĝis jam ĝis la 23-a horo.

La dua atako

Neniu alarmado, ĉar jam ne laboras la 
grandalarmaj sistemoj. 529 Lancaster- 
bombaviadiloj de la RAF flugas kon- 
traŭ Dresden kaj faligas 4 500 grand- 
eksplodajn bombojn kaj 172 000 brul- 
bombojn. La atako daŭras de 01 h 22 
ĝis 01 h 54. Entute la brita aerarmeo ĉi- 
nokte faligis super Dresden bombŝar- 
ĝon de 2 978 tunoj. La fajroŝtormo 
atingas laŭ atestaĵoj de britaj pilotoj 
potencon de uragano, la supreniĝanta 
varmego de la flamomaro sentiĝas ĝis 
en la pilotejojn de la flugmaŝinoj.

La tria atako

Frumatene de la 14-a de februaro alflu- 
gas 316 «flugantaj fortikajoj" kaj ĉirkaŭ 
200 ĉasbombaviadiloj de la l-a Usona 
aviada divizio al Dresden. Ĉirkaŭ 
12 h 12 komenciĝas la tria area bom- 
bardado per 1 500 grandeksplodaj kaj 
50 000 brulbomboj. Gi daŭras dek unu 
minutojn. La bombŝarĝd sumiĝas je 783 
tunoj. Poste, je la 12 h 23, komencas la 
akompanantaj ĉasbombaviadiloj de la 
20-a USAF-ĉasgrupo laŭordone la mal- 
altflugajn atakojn kontraŭ «okazaj ce- 
loj": torentoj de fuĝantoj, savadaj gru- 
poj, plenŝtopitaj stratoj, homamasiĝoj 
kiuj serĉis rifuĝon sur la Elbo-herbejoj 
kaj en la Granda Gardeno.
La «Operacio tondrobato", kiel estis la 
milita kodnomo por la trifoja elaera 
atako, finiĝas per kruela amasmurdado. 
Dresden brulas dum ok noktoj kaj sep 
tagoj ...
(RAF: Royal Air Forces = la brita aerar- 
meo, USAF: US-Air Forces = la usona aer- 
armeo)

El „DDR-Revue" 1/85 trad. Ulrich Becker

La diablaj rifoj de SDI
Ŝajno kaj realo de danĝera programo
Kun Robert Knuth kaj Heinz Kautzleben parolis Werner Mŭller-Claud 
de la revuo „Sonntag"

«Sonntag": Sovetunio denove plilongigis 
sian unuflankan moratorion por nu- 
klearmilaj testoj. La usona administracio 
komunikis pere de parolanto, ke oni ta- 
men daŭrigos la subterajn nuklearmilajn 
testojn. Samtempe oni antaŭenpuŝas 
SDI. Oni ekhavas la impreson ke estas 
interligoj inter la testoj de diversaj ar- 
milspecoj. Ni provu ĉi-tie iom pli pro- 
funde tralumigi la danĝerajn planojn 
de Usono precipe koncerne SDI. Ekzem- 
ple, klarigas militistoj, ke oni tre suk- 
cese ellaboradas partiklajn armilojn. 
Estas testataj grandlaseroj. Ĉu ĉiuj ĉi 
armilspecoj estas preparoj por armado 
en la kosmo?
Robert Knuth: Jes, kaj ne nur tiuj ĉi. 
Aldonigas ekzemple ankaŭ elektro- 
magnetaj kanonoj, kugletaĵaj raketoj 
kaj tere apogitaj kaptoraketoj. La ren- 
tgenlaseroj apartenantaj al la SDI-pro- 
gramo baziĝas sur la principo ĉirkaŭi 
kosman batalstacion per erinacforme 
ordigitaj kaj unuope direkteblaj meta- 
laj bastonoj kiuj precize direktitaj al 
la alflugantaj raketaj kapoj aŭ sateli- 
toj, fulmrapide vaporiĝas pere de eks- 
plodo de instalita en la stacio nuklea aŭ 
hidrogena bombo - kaj nur ili povas 
estigi la necesajn enormajn temperatu- 
rojn — kaj elsendas intensivan rentge- 
nan impulson en la direkton de la bas- 
tona akso por neniigi la celon. Unu 
..kaŭzo" por la daŭrigo de la subteraj 
nukleaj testoj fare de Usono en la de- 
zerto de Nevada pro tio estas la evo- 
luigo de taŭgaj nukleaj eksplodiloj. 
Aliaj «kaŭzoj" konsistas en la laboroj 
pri la «hardado" de satelitaj kaj raketaj 
partoj kontraŭ radiaj efikoj kaj en la 
forte antaŭenpuŝita evoluigo de ĉiam 
pli subtile elpensataj nukleaj eksplod- 
kapoj por la usona raketa arsenalo. La 
absolute logika unua paŝo por la forigo 
de ĉiuj nukleaj armiloj, nome la rezigno 
je ilia teknika pluevoluado, pro tio tute 
ne konvenas al la koncepto de Reagana 
administracio.
Oni celas SDI-komponantojn kiel tute 
novan generacion de armilaj sistemoj 
kies militteknikaj efikoj ĝis nun en ne- 
nia maniero estas superrigardeblaj. Ne- 
niakaze tiuj ĉi sistemoj povas kontribui 
al stabileco kaj malstreĉiĝo, ĉar oni ja 
deklaris ke ili servas al la celo de Usono 
forigi la strategian ekvilibron por ĝia 
unuflanka avantaĝo. La inkludo de la 
kosmo kiel areno de vetarmado kreas 
por multaj problemoj novan dimension, 
ĉar tiel aldoniĝas al la regionaj rigar- 
domanieroj ankaŭ tutmondaj. La apliko 
de amasmortigiloj en la kosmo estas 

malpermesita laŭ la kosmokontrakto de 
1967, kaj la realigo de rentgenlasero 
estus tute klara kontraŭago kontraŭ tiu 
ĉi kontrakto. Sed ankaŭ la planitaj en 
la SDI-programo aliaj armilspecoj kiuj 
ne estas en tiu ĉi kategorio havus 
ĉe ilia apliko katastrofecajn efikojn. 
Ekzemple tersatelitoj estas pro iliaj 
ekzakte konataj trajektorioj kaj pozi- 
cioj relative facile atingeblaj kaj de- 
trueblaj celoj. Ekde jaroj ili estas uza- 
taj por la kontrolo de la observado de 
kontraktoj, por la reciproka prigardado 
kaj por la longdistanca radiokomuni- 
kado.
Planludoj de Usono projektas dum se- 
rioza kriza situacio kaj por neobservata 
preparo de unuafrapo «surdigi, mutigi 
kaj blindigi" la kontraŭulajn satelitojn. 
Sed kio okazus, se en streĉa situacio 
grava skoltada satelito pro tute normala 
teknika eraro fariĝus malkapabla funk- 
cii? Ĉu ne la koncernata flanko povus 
miskompreni tion kiel «militan dekla- 
ron"? Kaj: Pro tio ke post instalado de 
SDI-sistemo la antaŭavertaj kaj reagaj 
tempoj ŝrumpas al minutoj ĝis sekun- 
doj kaj multaj reagoj - ĉar ĉio estas 
aŭtomatigita - okazas eĉ sen influeblo 
de la homo, la sekvoj povus esti katas- 
trofaj.
Heinz Kautzleben: Mi deziras aldoni 
jam ĉiloke, ke la unue por la kosmo 
planitaj novaj armilsistemoj kaŭzus mal- 
ekvilibron ankaŭ ĉe la tiel nomataj 
konvenciaj armiloj. Lasera armilo, kiu 
ankaŭ sen atombombo kiel energifonto 
povas detrui sateliton estas uzebla an- 
kaŭ surtere, ekzemple por kontraŭba- 
tali tankojn. Tia lasero povus esti radiita 
de plialtigita loko - eble de aviadilo - 
kun tre longdistanca efiko. La sama vali- 
das ankaŭ por partiklaj armiloj kaj aliaj 
sistemoj. Oni povus do rezigni pri la 
atombombo. Oni ŝanĝus unu amasmor- 
tigilon kontraŭ alia. Pro tio nia pritakso 
estas bone motivita, se ni diras ke per 
la planita militigo de la kosmo fare de 
Usono estus kreata tute nova situacio. 
Malarmadaj intertraktoj, ekzemple, de- 
vus inkludi ĉiujn ĉi novajn armilojn, 
kio preskaŭ malebligus malarmadan 
sukceson. Unu el la ruzaĵoj de usona 
administracio kaj de la NATO-strate- 
giuloj konsistas en la deklaro: «Sed ni 
ja estas por intraktoj!" Reagana admi- 
nistracio volas ekzemple intertrakti pri 
strategiaj atomarmiloj. Samtempe kun 
tiu «preteco" ĝi oferas tamen ĉiam an- 
taŭ aŭ dum la intertraktoj novan armi- 
lon, kiu vere egaliĝas al laŭtradicia 
amasmortiga armilo, kaj ebla inter- 

trakta sukceso denove estas neniigita. 
Antaŭ nelonge parolistoj de NATO de- 
klaris ke oni konsentiĝis kun la enkon- 
duko de novaj ĥemiaj armiloj - kaj tio 
dum la intertraktoj en Ĝenevo!
«Sonntag": Multaj, ankaŭ fakspertaj el- 
staruloj de la tekniko de raketaj armiloj 
dubas pri tio ke raketa defendo iam 
plene funkcios. Vi jam menciis ke la 
intencita de Usono armado de la kosmo, 
spite al eblaj eraraj kalkuloj koncerne 
ĝian funkciadon, kaŭzus danĝeran mi- 
litan malekvilibron inter la grandpo- 
tencoj Sovetunio kaj Usono. Tamen ni 
traktu la demandon, ĝis kiom povas 
funkcii raketa defendo kaj ĝis kiom ne. 
Knuth: Oni vere rajtigite povas dubi 
pri la fizika-teknika funkciado kaj la 
ekonomia realigeblo de multaj kompo- 
nantoj de SDI-koncepto, sed ankaŭ ne 
estas naturaj leĝoj kiuj ilin farus mal- 
eblaj. Kaj unuopaj armilaj sistemoj po- 
vas sendube esti uzeblaj, se eble nur 
post pli longa tempospaco. La funkcion 
de aŭtomate poststirebla adaptiĝa opti- 
kaĵo, kiun batala lasero nepre bezonas. 
Usono jam sukcese testis pere de re- 
flektoj ĉe la Shuttle-fenestro. Celserĉan- 
taj kaptoraketoj lanĉitaj de F-15-ĉasa- 
viadiloj jam pruvis sian uzokapablon 
por la detruo de tersatelitoj. Ekzistas 
teknikoj por la forkapto de raketaj ka- 
poj dum ilia lasta flugfazo post la re- 
mergiĝo en la teratmosferon. Pluraj el 
la «konvenciaj" armilsistemoj por SDI, 
kiel elektromagnetaj kanonoj por la 
plirapidigo de malgrandaj metalgloboj 
al pli ol 10 km s kaj satelitoj kun ku- 
gletaĵopafraketoj laŭ la revolvera prin- 
cipo, estas esence nur ekonomia pro- 
blemo. Jam la per ili atingebla armiltek- 
nika antaŭiĝo havas malstabilan efi- 
kon kaj necesigas ĝustatempajn kon- 
traŭreagojn.
Ankoraŭ iom ekzotikaj ŝajnas la kon- 
ceptoj de Usono detrui sovetiajn rake- 
tojn pere de laseraj radioj jam dum la 
startfazo. Se pro la necesa enorma elek- 
tra povumo tia batala lasero estos sta- 
rigita sur la teron, ĝia forsendita ra- 
diado devos esti direktita al granda, 
stirebla spegulo en orbito kaj kongrua 
al la tera rotacio, kaj plue al pli mal- 
granda batalspegulo en alteco de ĉirkaŭ 
1 OOO kilometroj, kaj de tie al la celo. 
Ĉar tio teknike ŝajnas nerealigebla, 
restas kiel alternativo por la realigo de 
la projekto nur la uzo de tiuj laseroj 
sur orbitaj satelitoj kun maso de pli ol 
100 tunoj. Sed ĉar satelitoj rivoluas ĉir- 
kaŭ la tero dum 90 minutoj kaj pro tio 
havas donitan celregionon nur dum mal- 
multaj minutoj en la vidsfero, la laŭ- 
nombra bezono de tiuj satelitaj batal- 
laseroj estus granda. Unua takso de an- 
taŭ kelkaj jaroj rezultigis bezonon de 
almenaŭ 532 tiuj batalstacioj. Inter- 
tempe en Usono daŭrigitaj taksoj pri la 
efikoj de kunigo de la raketaj siloj en 
malgranda teritorio kaj de samtempa 

amasa lanĉo rezultigis multe pli altan 
nombron de necesaj batalstacioj, nome 
1 400. Krome jam nun ekzistas multaj 
konataj kaj relative facile realigeblaj 
militteknikaj reageblecoj kontraŭ tiu 
lasera koncepto, kiel la plimallongigo 
de la bruldaŭro de la lanĉraketoj de 
300 al 50 sekundoj, speguligo de la ra- 
keta surfaco, surmeto de keramikaj 
protektaj tavoloj kontraŭ fandiĝo, aŭ 
ankaŭ ŝajna plimultigo de la en la 
kosmo lanĉataj raketaj kapoj per kon- 
venaj, de la originala eksploda sub- 
stanco apenaŭ distingeblaj imitaĵoj. Sed 
ĉiuj ĉi ebloj ne povas luli USSR en sen- 
zorgeco. ĉe daŭrigo de la SDI-koncepto 
ĝi estus devigita ellabori por si mem 
konojn pri la potencoj de ĉiuj planitaj 
armilsistemoj. Se iu nokte direktas al 
mi en tenebra aleo pistolon, ja mi tiam 
ankaŭ ne povas unue certiĝi ĉu ĝi estas 
funkcikapabla aŭ nur ludilo. Mi devas 
agi laŭ la plej malagrabla eblo.
Kautzleben: Mi deziras ankoraŭ iom 
kompletigi la lastan frazon de kolego 
Knuth. La danĝero en tiuj planoj, por 
kies realigo oni ja intense laboras, kon- 
sistas inter alie en tio ke la antaŭkalku- 
lebla risko estas forigita, tio estas, ne- 
nio estas plu detale kalkulebla. Usonaj 
fanatikuloj ekzemple vere povus opinii 
ke ili estus kreintaj sistemon kiu per- 
mesas malebligi duan frapon de la kon- 
traŭulo. Kaj lando kiel Sovetunio kiu 
havas tiom da spertoj kun imperiismaj 
reĝimoj povas en tia situacio fari sian 
defendan kalkulon ne laŭ la plej mal- 
granda el la ebloj. Estus necesaj opti- 
mumaj kontraŭpaŝoj. Kia ŝarĝo tio estus 
ne nur por Sovetunio, ne nur por la 
socialismaj landoj, sed por la mondo 
entute, tion ĉiu povas imagi. La solvon 
de tutmondaj problemoj kiel la nutrado 
de la mondloĝantaro, la prigardo de la 
ĉirkaŭaĵo kaj alio estus prokrastata, la 
paco fariĝus tute ne pli sekura. Oni ne 
povas garantii la estonton de la tero 
per ĉiam pli da amasmortigiloj kaj kon- 
frontado, sed nur per radikala malar- 
mado kaj konfidoplena kunlaboro. Tiu 
ĉi kunlaboro trovas bonan grundon, se 
Usono finfine akceptas la proponon de 
Sovetunio forigi ĝis la jaro 2 000 ĉiujn 
atomarmilojn, se ĝi nun sekvas la 
ekzemplon de Sovetunio kaj ĉesigas 
siajn subterajn atomarmilajn testojn. 
..Sonntag": Niaj fakuloj kaj politikistoj 
diras ke ĉe SDI temas ne pri defenda 
sistemo, sed pri sistemo de novaj ata- 
karmiloj. Cu tio kompreniĝas tiel ke oni 
el de la kosmo povus ankaŭ pli bone 
ataki surterajn celojn en Sovetunio, 
ekzemple raketajn bazojn?
Kautzleben: Tio certe ankaŭ estas inten- 
cita, sed nuntempe ebla nur en limigita 
mezuro. Lasero kiu el de la kosmo 
povus malfunkciigi sovetian raketosilon 
ankoraŭ ne ekzistas. Se ni parolas pri 
atakarmiloj, tiam nia pritakso koncer- 
nas precipe la eblan kaj intencitan de- 

truon de skoltadaj kaj observadaj sate- 
litoj kaj ankaŭ aliaj porsekurecaj insta- 
lajoj en la kosmo. Tiuj ĉi satelitoj 
apartenas al la defendosistemo de la 
koncerna lando, kiu ilin detruas, estas 
atakanto. Malantaŭ la intenco detrui 
tiun ĉi sekurecsistemon dum provo de 
surpriza preno sin kaŝas la ideo de 
„malkapiga bato''. Oni volas malebligi 
al la kontraŭa flanko reagi ĝustatempe 
kaj en ĝusta mezuro.
Asertoj pri tio ke Usono neniam farus 
tion post plena instalo de siaj kosmaj 
armiloj ne estas fidindaj. Estas en Pen- 
tagono ĉe kelkaj militistoj, ĉe homoj de 
industria-milita komplekso, eĉ ĉe kel- 
kaj obstinaj sciencistoj - mi pensas pri 
Edward Teller - sufiĉe da revadoj de 
tiu speco. Certaj teknologiaj sukcesoj 
grimpigas la fantazion de ne malmultaj 
revuloj pri unua frapo en neracionalajn 
sferojn - ni konas tion el la historio. 
Kaj tiu kredo pri la ĉiupovo de certaj 
teknologioj danĝerigas SDI ankaŭ 
flanke de ĝiaj ordonodonantoj.
Knuth: Armiloj kun pure defenda ka- 
raktero en la praktiko ne ekzistas. De- 
cidaj ĉiam estas la intencoj kiuj estas 
la bazo por la uzo de la armiloj. Se en 
la antikva epoko du militistoj staris 
vid-al-vide kun glavoj, kaj unu el ili 
pluse ricevis ŝirmilon, tiam li ja restis 
ankaŭ estonte vundebla, sed la sento de 
plibonigita sekureco plifortigis sendube 
lian atakemon pro dumtempa pli opor- 
tuna pozicio.
La origina celo de la SDI-programo 
konsistas ja ankaŭ laŭ Ia vortoj de pre- 

zidanto Reagan en tio, malefikigi kaj 
superfluigi atomraketojn kaj ricevi ŝir- 
mon de la tuta Usona teritorio. Nu, la 
unua celo povus esti realigebla per 
akcepto de la proponita de kamerado 
Gorbaĉov iom-post-ioma forigo de ĉiuj 
nukleaj armiloj ĝis la jaro 2000 rapide 
kaj malmultekosta. La alia celo, nome 
ricevi ŝirmon por la tuta usona teritorio 
estas plene neracia, ĉar eĉ ĉe plene 
funkcianta SDI-sistemo trapasus anko- 
raŭ tiom da procentoj de interkontinen- 
taj raketoj, ke ili sufiĉus neniigi Uso- 
non. Krome - kaj pri tio oni volonte 
silentas okcidente - SDI tute ne ŝirmas 

kontraŭ mallongdistancaj raketoj de 
submarŝipoj, kontraŭ malalte flugan- 
taj direkteblaj flugilraketoj kaj bom- 
baviadiloj! Kaj por la eventuale pla- 
nita defendo de la propraj raketo- 
siloĵ oni ne bezonas armosistemojn en 
la kosmo. Kio do povas resti kiel racia 
celo por SDI, se oni forŝovas de sur la 
tablo ankaŭ la tutan sensencan paro- 
laĉon pri la tiel nomata civila teknologia 
flanka utilo? Tiuspeca kosmo-armil- 
sistemo nur donas sencon, se oni inten- 
cas plimalgrandigi la tre malfortigitan 
respondan baton de la kontraŭulo en 
ĝia efiko post masiva nuklea unua 
frapo. La aserto ke SDI «respondas al 
sovetia minaco" aŭ la alia imputo ke 
oni volus milite respondi al sovetiaj 
«atakaj emoj" estas tute simple konsciaj 
mensogoj al la nacia kaj internacia 
publiko. Klarigi la verajn faktojn kaj 
bremsi la enorme malstabiligan SDI- 
programon laŭeble ĉekomence, tio estas 
nuntempe tutmonda klopodo de multaj 
engaĝitaj sciencistoj. Tute prave kama- 
rado Erich Honecker karakterizis tiun 
ĉi batalon kiel «ĝis nun ne ekzistintan 
leviĝon de la monda konscienco".
..Sonntag": Antaŭ nelonge novaĵagente- 
joj de GDR sciigis ke Pentagono dis- 
donis konsiderindan komision por SDI 
al Messerschmitt-Bolkow-Blohm. Tute 
evidente la negoco kun SDI vigle ko- 
menciĝas . . . Oni asignis novan monon, 
kvankam prezidanto Reagan antaŭ 
kelka tempo aludis ke Usono pretus sub 
certaj cirkonstancoj prokrasti SDI dum 
kelkaj jaroj.

Virinoj en Diissel- 
dorf/FRG
Kontraŭ astromilito

Foto: Zentralbild

Kautzleben: Nuntempe oni ne povas ri- 
marki ke Usono bremsus SDI-progra- 
mon en iu maniero. Tiu ĉi disdono 
de komisio al Messerschmitt-Bolkow- 
Blohm estas ja nur eteta parto de la 
komencita programo. Kaj ĝi estas ŝam- 
tempe refuto de la fabelo pri tio ke la 
civila industrio povus transpreni de 
SDI multajn novajn teknologiojn. Mes- 
serschmidt-Bolkow estas armada kon- 
zerno kun konata tradicia sperto. Oni 
povas diri: Por certaj firmaoj kaj poli- 
tikistoj evidente ne ekzistas politika- 
morala bremso por la partopreno al tiu 
danĝera programo. Per tio ke oni pre- 

cipe en Usono faras lukrajn kontraktojn 
kun firmaoj de la milita-industria kom- 
plekso komenciĝas nova, fatala ekono- 
mia diabla cirklo. Tiuj firmaoj kiuj 
foje komencis partopreni, kiuj plirapi- 
digis siajn esplorojn, kiuj akiris la 
koncernajn teknologiojn, kiuj koruptas 
laboristojn per bona pago, kiuj enkasi- 
gas por la akciuloj altajn kaj certajn 
profitojn, ne tiel facile ĉesas. Kaj se ili 
povas oferti al la militistoj iun novajon 
de kiu atentas la profesiaj militistoj 
..miraklojn", tiuj ĉi tutcerte akceptas. 
Politikaj «motivoj" por tiuj investoj ra- 
pide troveblas. Oni do trovas la mal- 
novan-novan mensogan aserton ke oni 
devus „postarmadi". SDI estas la plej 
granda kreska industrio de la mondo. 
En 1984 oni «nur" elspezis 900 OOO do- 
larojn por la SDI-esplorado, en 1985 
tio estis jam 1,4 miliardoj da dolaroj, 
en 1986 tio estos 2,8 miliardoj da do- 
laroj. La elspezoj kreskas progresive. 
Baldaŭ ili transpaŝos la limon de 10 mi- 
liardoj da dolaroj en ĉiu jaro.

«Sonntag": Ni interparolis prioritate pri 
teknikaj kaj ekonomiaj problemoj de la 
SDI-koncepto. Kiel vi, profesoro Knuth 
kaj profesoro Kautzleben, juĝus tiun ĉi 
programon en ĝia efiko al la internacia 
politika klimato?
Knuth/Kautzleben: La SDI-koncepto ka- 
rakteriziĝas per tio ke militaj, teknikaj, 
natursciencaj, ekonomiaj, juraj kaj po- 
litikaj demandoj nedivideble miksiĝas 
unu kun la alia. La esencaj politikaj 
efikoj estas:
1. La plulaboro pri SDI kaj ĝia pli posta 
instalo kondukus al rapida, sentebla 
perturbo de la militstrategia ekvilibro 
inter USSR kaj Usono. Sovetunio estus 
devigita apliki konvenajn kontraŭrime- 
dojn, kaj nova rondo de vetarmado 
estus neevitebla.
2. SDI ne estas, kiel Usono asertas, 
«pura defenda koncepto", sed kom- 
pleksa milita sistemo kun novspecaj 
armilteknikoj kiuj sen iu limigo pova? 
esti uzataj por atako kaj poi- «senkap- 
tiga bato".
3. Ce tiu armadnegoco kiu sekurigas al 
la produktantoj de la novaj armiloj por 
multaj jaroj altajn profitojn estas ga- 
rantiata al la milita-industria komplekso 
de Usono ĝia potenca pozicio kaj ĝia 
reakcia interveno en la internacian po- 
litikon.
4. Multaj formoj de la internacia kun- 
laboro por esplorado, por transigo de 
teknologio kaj por ekonomia subteno 
estus eksterordinare malhelpataj aŭ 
malebligataj.
5. La solvo de tutmondaj problemoj 
prokrastiĝus aŭ venus eĉ tro malfrue. 
La saniĝo de la internacia atmosfero, 
kies kerno estas konfidoplena paca kun- 
laboro longtempe prokrastiĝus.

La revuo ..Sonntag" parolis kun 
profesoro d-ro se. nat. Robert Knuth,

Sciencistoj ne estas aĉeteblaj
La kampanjo por malebligo de «Milito 
de astroj" ricevis signifoplenan akcela- 
don per la promeso de pli ol 6 500 
usonaj sciencistoj, ke ili ne partoprenos 
en la programo de Reagan-administra- 
cio pri kosma armado. Inter la subskri- 
bintoj estas 15 laŭreatoj de Nobel- 
premio kaj la plimulto el la instruantoj 
de fizikaj fakultatoj de la 20 plej gran- 
da j universitatoj.
La klopodoj de Pentagono varbi por la 
esplorado de kosmaj armiloj direktas 
sin al Ta sciencaj fakultatoj de univer- 
sitatoj kaj aliaj akademiaj organizaĵoj, 
estantaj tiurilate la plej gravaj cel- 
objektoj. La perspektivo ricevi konsi- 
derindajn subtenojn de la registaro al- 
logis al kunlaboro en la SDI-programo 
jam multajn akademiajn centrojn, ĉar 
la sciencistoj ankaŭ konsciiĝis, ke rifu- 
zante komisiojn por la astro-milito, ili 
riskas la perdon de aliaj subvencioj 
flanke de la ministerio pri defendado. 
Ĝuste tian minacon aŭdigis Donald

KVIN MITOJ
En parolado farita en la Nacia Gazetara 
Klubo en Washington, klarigis antaŭ 
nelonge senatano Josef Binden:
Ce la provo pravigi la bankrotan politi- 
kon tde la Reagan-administracio en la 
sfero de armadkontrolo, ĝiaj oficialuloj 
uzas memfaritajn legendojn.
La unua mito konsistas en tio, ke laŭdire 
USSR havis strategian superecon super 
Usono, kiam la Reagan-administracio 
venis al potenco. Antaŭ ol ebligi kon- 
trolon de armado, ĝi devis unue agi por 
kreskigi la armadon.
La dua mito diras, ke tiu kreskigo, in- 
kluzive de la programo pri «Astromi- 
lito", devigis Kremlon, reveni al la 
traktotablo. Sed Sovetunio ĉiam montris 
sian pretecon al intertraktadoj. Cia in- 
sisto pri inkludo de la programo de 
«Astromilito" en la traktadon, estis la 
unusola logika reago je la minaca in- 
tenco de la usona administracio, deturni 
sin unuflanke de la principoj de la 
ABM-kontrakto. Dum la administracio 
ŝajnigas, ke ĝi nur armas, por ebligi

direktoro de la Instituto por kosma 
esplorado ĉe la Akademio de sciencoj 
de GDR, profesoro d-ro se. nat. Heinz 
Kautzleben, estro de la esplorsekcio 
Geo- kaj Kosmoscienco ĉe la Akademio 
de sciencoj de GDR.

El .Sonntag" 16/1986 trad. U. Becker 

Hicks, la vicministro por defendado kaj 
kompetenta pri esplorado kaj tekniko, 
en intervjuo kun la gazeto «Science", 
kiam li aludis la eblecon redukti la ri- 
medojn al tiuj universitataj fakultatoj, 
kiuj kontraŭstaros la «militon de astroj". 
Pro apliko de tiaj trudrimedoj laŭtiĝis 
voĉoj pledantaj por eksigo de Hicks. 
Tamen la movado de la sciencistoj kon- 
traŭ la kosmaj armiloj restas neskuebla. 
Kiam la deputito de la Kongreso, 
George Brown la pli juna (Demokratia 
Partio, Kalifornio) ricevis la subskribi- 
tan devoligan dokumenton, li diris: «En 
tempo, kiam la registaro provas suba- 
ĉeti al si la laŭleĝecon rilate al SDI, tiu 
ĉi bojkoto atestas, ke la plimulto de la 
gvidaj sciencistoj de tiu ĉi lando ne 
estas aĉeteblaj. Por la kredinteco de la 
programo tio prezentas egan fiaskon."

El Friedenskurier, Helsinki n-ro 6/86. 
Tradukis Renate kaj Dieter Berndt

intertraktadon, ĝi uzas la intertrakta- 
dojn por pluarmado.
La tria mito estas, ke la administracio 
fanfaronas pri iuj seriozaj proponoj. En 
realo ĝi prezentas al Sovetunio neak- 
cepteblajn proponojn, kiuj malebligas 
intertraktadojn.
Laŭ la kvara mito Sovetunio detruas 
«grave” la interkonsentojn, kiuj ekzistas 
inter ambaŭ landoj. La administracio 
uzas tiun miton, por pravigi sian detur- 
non de tiuj ĉi interkonsentoj.
La kvina mito enhavas la aserton, ke la 
programo de «Astromilito" estas por la 
usona popolo alternativo, kiu permesas 
rezigni pri la armadkontrolo kiel ri- 
medo por malebligi la danĝeron de nu- 
klea neniigo. Sed ĝuste tiu ĉi programo 
estas la obstaklo por redukti tiun ĉi mi- 
nacon. La persisto de la prezidento je 
tio estas unu el la plej malprudentaj 
kaj senrespondecaj agoj de nia tempo.

El „Horizont" n-ro 10/86
Tradukis Renate kaj Dieter Berndt

Sed mi kredas je la paco kiel supera 
ordono kaj plej alta neceso, 
kiel antaŭkondiĉo por ĉiu efektiva 
kaj honesta plenumo de la devo de la 
popoloj, de la homaro.

Thomas Mann

Bernard Lown

Kuracistoj kaj nuklea minaco
La usonano Bernard Lotu n estas profesoro por kardiologio ĉe la Harvard School 
for Publie Health. Li kaj la ruso Cazov estas kun-prezidantoj de la Internacia 
Unuiĝo de Kuracistoj por Preventado de Nuklea Milito, kiu ricevis en la jaro 1984 
la Premion de UNESKO por Paca Edukado kaj en 1985 la Nobel-Pacpremion. Tiu 
ĉi artikolo estas fragmento el lia parolado okaze de UNESKO-aranĝo pri pac- 
demandoj en Ateno en januaro 1986.

En decembro 1980 kunvenis en Ĝenevo 
ses kuracistoj - tri el Sovetunio kaj tri 
el Usono - por fondi la «Internacian 
Unuiĝon de Kuracistoj por Preventado 
de Nuklea Milito" (International Physi- 
cians for the Prevention of Nuclear 
War, IPPNW). Kaj en decembro 1985 
la samaj ses kuracistoj vojaĝis al Oslo, 
por akcepti la Nobel-Pacpremion. Mi 
kredas, ke tiu ĉi eksterordinara sukceso 
kaj tiu ĉi rekono baziĝas sur la signifo 
kaj urĝeco de la problemaro, kiun ni 
diskutigas. La komitato por Nobel-pre- 
mioj substrekis pro tio ankaŭ, ke 
IPPNW per disvastigado de fidindaj in- 
formoj sukcesis «krei konscion pri la 
katastrofaj sekvoj de atoma milito".
Ni neniam lasis nin deviigi per aliaj 
demandoj, kiel ajn gravaj ili estis. Ni 
konsideris la batalon kontraŭ la nuklea 
minaco ĉiam kiel nian ekskluzivan zor- 
gon, ĉar estas nia konvinko, ke la kon- 
servado de la vivo povas esti garantiata 
nur per la redukto de mortigaj armiloj. 
Laŭ nia opinio oni devas finfine kom- 
prenigi al la homaro, ke ne temas pri 
batalo inter diversaj naciaj sortoj aŭ 
kontraŭaj ideologioj, sed pri la mortiga 
katastrofo kaj la transvivo, ĉiuj nacioj 
havas komunan sorton, komunan mal- 
amikon: la atomarmilojn.
IPPNW akcentis vicon da kritikaj kon- 
kludoj:
- Super la homaro ĝis nun ankoraŭ ne- 
niam ŝvebis danĝero komparebla kun 
atoma milito. Ĝis hodiaŭ la homo an- 
koraŭ neniam posedis la rimedojn, igi 
nian planedon neloĝebla kaj detrui 
ĝin.
- En kazo de atoma milito la moderna 
medicino povas proponi absolute nenian 
helpon, eĉ ne simbole.
- Eĉ se atoma milito neniam povus esti 
pravigita per nacia intereso, oni devas 
reale vidi, ke per la nuklea eksplod- 
forto estis kreita teknologio, kies efikoj 
ju pli longe des pli malmulte estas kon- 
troleblaj. Atombomboj, robotoj kaj 
komputiloj rabos de la homoj finfine 
la decidpovon kaj disponos pri ili.
- Eĉ se oni sukcesos preventi militon, 
la vetarmado postulas tamen enorman 
ekonomian, psikologian kaj moralan tri- 
buton.
La aktuala ekonomia krizo en la mondo 
baziĝas plejparte sur tio, ke la limi- 
gitaj krudmaterialoj de nia planedo 
estas uzataj por militarismaj celoj. Me- 

taforo servu ĉi tie kiel ilustraĵo: Ni 
imagu metronomon kun takto de 60 ba- 
toj en unu minuto, do po unu bato en 
sekundo. Ĉe ĉiu dua bato mortas in- 
fano pro malsano, kiun oni povus pre- 
venti per adekvata vakcinado, sufiĉa 
nutrado kaj provizado per trinkakvo. 
Ĉe ĉiu kontraŭbato de la metronomo, 
do denove ĉiun duan sekundon, unu 
infano estas difektata korpe aŭ spirite 
por la tuta vivo kaŭze de same evitebla 
malsano. Ĉiujn tri tagojn mortas 
120 OOO infanoj - tio estas nombro, kiu 
egalas al la nombro de la viktimoj de 
la unua eksplodigita atombombo.
Sed ĉiu sekunda bato de la metronomo 
diras ankaŭ ion pri la disipaj armadel- 
spezoj: Dum unu sekundo oni elspezas 
25 OOO dolarojn por armiloj, tio estas
1.5 milionoj da dolaroj en minuto.
Tio estas tragika, ĉar se oni uzus nur 
etan sumon de tiuj ĉi porarmadaj el- 
spezoj por sanitaraj kaj socialaj celoj, 
oni helpus longdaŭre al la tuta homaro. 
La sumo, kiu estas elspezata en tri fa- 
zoj por armiloj, egalas al la plenaj 
kostoj de la kampanjo por ekstermado 
de variolo, kampanjo, kiu daŭris dudek 
jarojn kaj kiu apartenas al la grandaj 
sukcesoj de la medicino en la 20-a jar- 
cento. Per la armadelspezoj de unu 
duontago oni povus vakcini ĉiujn in- 
fanojn de la mondo kontraŭ la ordina- 
raj infektaj malsanoj, kiuj postulas jare
3.5 milionojn da vivoj. La armadelspe- 
zoj de kvar tagoj sufiĉus por financi 
kvinjaran kampanjon kontraŭ la mal- 
ario, estanta nuntempe plej verŝajne la 
ĉefa mortokaŭzo en la mondo. Kaj la 
sumoj, kiuj estas elspezataj mondvaste 
dum unu duonjaro por la militarisma 
armado, sufiĉus por kovri dum dudek 
jaroj la esencan bezonon je nutrajoj kaj 
higieno en ĉiuj evolulandoj.
La metronomo en mia rakonto, kiu ba- 
tas en sekunda takto, disvastigas an- 
koraŭ trian informon: la informon de la 
eksterordinara danĝero, en kiu la 
mondo mem ŝvebas. La enhavo de la 
nuntempaj nukleaj armilaj arsenaloj 
konformas al 16 miliardoj da tunoj de 
TNT. Supozite, ke ĉiu bato de la me- 
tronomo signifas eksplodon de unu tuno 
da dinamito, la eksplodbruo senĉese 
estus aŭdebla dum 500 jaroj.
Al specialisto pri kormalsanoj la metro- 
nomo diras eble ankoraŭ ion alian: ĉi 
memorigas pri la homa korbato. Kaj ni

Al miaj pacientoj:
Kiel kuracisto mi estas devigata informi 
miajn pacientojn pri ĉiu serioza dan- 
ĝero, kiu minacas ilian vivon aŭ ilian 
sanon. Atomarmiloj estas tia danĝero.
Eĉ se nur unusola atombombo eksplo- 
dus super urbego, centmiloj da homoj 
pereus. Medicina helpo estus apenaŭ 
ebla.
Mondvasta atoma milito detruus ĉiun 
ajn civilizacion, la pluekzistado de la 
homaro estus en danĝero. Medicina 
helpo, kiu meritas tiun ĉi nomon, jam ne 
ekzistus. La unusola, kio povas helpi, 
estas prevento.
Mi petas miajn pacientojn subteni min 
en la informado de niaj kunloĝantoj pri 
la danĝeroj de la atoma vetarmado. Ko- 
mune ni devas konvinki la respondecajn 
politikistojn ĉie en la mondo pri tio, ke 
cni devas haltigi la marŝon al la pereo.

(Deklaro de la Internacia Unuiĝo de 
Kuracistoj por Preventado de Nuklea 
Milito - IPPNW - sendependa kaj sen- 
politika unuiĝo, al kiu apartenas pli ol 
150 000 kuracistoj el 50 landoj. En la 
jaro 1985 ĝi estis distingita per la No- 
belpremio por paco. Ĝia ĉefsidejo tro- 
viĝas en Usono.)

Adel Karakoli

La amikoj
La fajro petas Bejruton 
al la lasta tango.

Sur la lima linio 
inter bombosplitoj 
kaj kugloj 
inter angora kriego de infano 
kaj la atenta okulo de 1'pafilo 
inter morto kaj morto 
vi staras nun, 
esperas mi,
Vivantaj. Trad. U ive Werner

Demando
Sed kiu
donas la rajton 
al la persekutantoj de hodiaŭ 
paroli
en la nomo de la persekutatoj 
de hieraŭ.

Kaj kiu dio 
sanktigis 
la idojn de la sanktuloj 
por ĉiama eterneco. Trad. Uwe Wernet

vere devas demandi nin, ĉu ni volas 
permesi, ke la homa koro por ĉiam ĉe- 
sos bati, aŭ ĉu ni volas batali por tio, 
ke ĝi batos ankoraŭ en fora estonteco.El „UNESCO-Kurier' n-ro 8/86 

Tradukis Renate kaj Dieter Berndt

